Niech Kaszëbi, co dzecë mają,

pò kaszëbskù z nima gôdają.


Mòże chtos z naszich czëtińców zetknął sã ju z nowim dzejaniém, jaczi pòjawiło sã na Kaszëbach. Jegò znakã są słowa: Niech Kaszëbi, co dzecë mają, pò kaszëbskù z nima gôdają. Mô òno sprawic, żebë starszi: matczi, òjcowie i starkòwie, gôdôle z dzecama pò kaszëbskù, co bë dzecë naùczało sã òd nich jãzëka starków i kaszëbskô mòwa nie zadżina. Na naszych òczach rosce pierszi pòkòlenié, co nie  naùczało sã doma gadac pò kaszëbskù.  To je naszô, starszich wina.  Bez tësąc lat Kaszëbi gôdôlë z dzecama pò kaszëbskù, jaż terô ta wielowiekòwô tradicjô zamiérô. Bez to zamiérô téż kaszëbsczi jãzëk. Nic nie zastąpi starszich w przekôzaniém jãzëka jich dzecóm. Jak to je we wierzce:
Pò kaszëbskù Gôdôł stark

Pò kaszëbskù Gôdôł tatk

Mëmka do mie gôdała

Pò kaszëbskù naùcza

żebë mòwa nie zadżina

bãdã do mòjigò sëna

bãdã  z mòją córką bëlną

Pò kaszëbskù gôdôł wiedno.

Chóc corôz to wiãcé dzecy chòdzy na kaszëbsczi w szkòłach, wiãkszosc ùczi sã jegó jak jãzëka cëzygò. A nama jidze ò to, żebë kaszëbsczi bëł jich pierszim jãzëkiem, żebë pò kaszëbskù gôdałë, mëslałë i sniłë. Dopiérô tej mòżno bãdze rzec, że kaszëbizna żëje. Bez starszich, co z dzecama gôdają pò kaszëbskù, to nie bãdze mòżlëwé.
Żebë dzeckò dobrze gòdało pò pòlskù i pò kaszëbskù, nôlepi co bë  jedno ze starszich gòdało z nim pò kaszëbskù, a drëdżi pò pòlskù. Ò tim trzeba starszima pòwiadac i do tegò jich namawiac. Wiele lat w szkòłach i gdze indze gôdało sã do nich, że kaszëbsczi dzecama szkòdzy. Pózni, że nie je pòtrzébny. Tërô trzeba jima tłomaczëc, że je czësto jinaczi, że kaszëbsczi je naszim skôrbem, tim, co mòżemë naszim dzecóm przëkôzac. 

Chto to mô robic? Mòże kôżdi. Nôlepi to pasëje szkólnyma i tima, co są w mediach abò przë władzë. To je robòta na dłudżi lata. Zgłosało sã ju kòl trzëdzesce chãtnych. Bãdzemë dzejac, rozdówac lecónczi (ulotki), robic w szkòłach gazétczi, zéńdzenia, pisac w gazétach, gôdac w radio, w telewizji. Mòże sã ùdô nawetka zrobic bilbordë. Wszëtce starszi mùszą ò tim sã dowiedzec i dowiadëwac dërchem przez wiele lat, jaż to jima zapadnie w pamiãc i w dëszã.

Żebë dzejac razã je zrobionô strona jinternetowô, dopiérzô czësto prostô. Mómë nôdzejã, że chtos sã nią zajmie pòrządno: www.kaszebi.republika.pl. Wszëtczi zgłoszenia, jinformacje, pomysłë itp. je mòżno wësłac na adres: kaszebi@wp.pl. Kaszëbë brëkùją lëdzy do té robòtë, brëkùją dzejôrzów. Nie czekôjta, nie òbzérójta sã na jinych. Przëłączta sã do nas i pòmóżta retac kaszëbiznã.
Janusz Mamelski
P.S.

Mòże znajeta lepszi słowa niż lecónczi-ulotki, dzejanié – akcja, gazétczi-gazetki.
Òjc Sw. Jan Paweł II do Kaszëbów 
(Gdiniô 1987) 
Drodzy Bracia i Siostry Kaszubi! 
Strzeżcie tych wartości i tego dziedzictwa, które stanowią o Waszej tożsamości. Was wszystkich, Wasze rodziny i wszystkie Wasze sprawy składam u stóp Matki Chrystusa, czczonej w wielu sanktuariach na tej ziemi, a zwłaszcza w Sianowie i Swarzewie, gdzie od czterystu lat otacza was opieką jako „Królowa Polskiego Morza”. 
Òjc Sw. Jan Paweł II do Kaszëbów 
(Sopòtë 1999) 
Pozdrawiam lud kaszubski, odwiecznych gospodarzy tej pomorskiej ziemi. Do was przemawiałem w Gdyni w czerwcu 1987 roku. Pragnę raz jeszcze zachęcić was, byście nadal strzegli swojej tożsamości, poprzez podtrzymywanie więzów rodzinnych, pogłębianie znajomości swoj ego języka i przekazywanie swoj ej bogatej tradycji młodemu pokoleniu. Trzymajcie z Bogiem zawsze!
